
LAUDIO UDALEKO  
DIRU-LAGUNTZEN UDAL ORDENANTZA 

ARAUTZAILEA 
 
 
HITZAURREA 
 
2004ko otsailaren 18an, indarrean sartu zen azaroaren 17ko Diru-laguntzen 38/2003 Lege Orokorra 
(04-11-28ko 276 zk duen EAOn argitaratuta). Oinarrizko Legeko izaera duenez, eragina egiten dio 
Espainiako Estatuaren barneko edozein Administrazio Publikok emandako laguntza publiko orori, 
baita Udaletxeetan ere. 
 
Hori guztiagatik, araudi berri hau oinarritu behar da administrazioko jarduera guztia zuzendu behar 
duten printzipio orokorretan, besteak beste, objektibotasunaren eta eraginkortasunaren 
printzipioetan, Herri Administrazioetako Araubide Juridikoari eta Administrazio Prozedura 
Erkideari buruzko azaroaren 26ko indarreko 30/92 Legeko 3. artikuluan jasota. Horrez gain, diru-
laguntzen esparru zehatzean, berdintasunaren, publizitatearen, gardentasunaren eta 
objektibotasunaren printzipioek agintzen dute. 
 
 
XEDAPEN OROKORRAK  
 
1. ar tikulua.- Xedea. 
 
Arau hauen xedea da arautzea, izaera orokorraz, Laudio Udalak erabilera publikoko ekimenak, 
gizartearen interesekoak edo helburu publikoa bultzatzea objektu duten proiektu edo ekitaldiak 
egiteko xedearekin, udal eskumenak osatu edo ordeztuko dituztenak, norbanakoei, erakundeei eta 
herritarren kolektiboei diru-laguntzak emateari aplikagarri izango zaion araubidea eta prozedura, 
hala bada kasua, kalterik eragin gabe deialdi zehatzetan ezarriko diren oinarri espezifikoetan araudi 
hori osa litekeela.  
 
Jarduera edo proiektu diru-lagungarriak dira Berariazko deialdi espezifikoetan programatutakoak 
eta aurrerago adieraziko diren esparruetakoak. 
 
Laudio Udalak babestutako jarduerak gizon-emakumeen aukera berdintasunaren printzipiora 
moldatuko dira. Ezin izango da diruz lagundu, osorik nahiz zati batean, gizon-emakumeen 
berdintasunaren printzipio horrekiko kontraesanean den, dagoen edo sartuko jarduerarik. 
 
a) Kultura: Arte, zientzia nahiz letrekin zerikusia duen edozein kultur jardueratarako eman ahal 
izango da diru-laguntza kulturaren esparruan. Baita diru-laguntzaren objektua ala xede izango da 
kultur aniztasunarekin –prestakuntza esparruan– eta kultur ondarea babestearekin, zabalkundearekin 
nahiz sorkuntzarekin –esparru ludikoan– zerikusia duten edozein motako jarduera ere. 

b) Turismoa: Turismoaren arloan, udalerrian turismoa sustatzera bideratutako jarduerak, baita 
udalerritik kanpo hori ezagutzera ematera bideratutakoak ere. 
 
c) Jaiak: Laudio udalerriko auzoetako jai herrikoiekin edo/eta herriko patroi zaindariaren jai 
nagusiekin erlazionatutako jarduerak, eta udalak esparru horretan antolatu ohi dituen jardueren 
osagarri diren beste jai ospakizun batzuk. 
 
d) Kirola: Diru-laguntza eman ahal izango da kirol ekitaldi eta jardueren nahiz kirol sustapenaren 
arlokoen antolakuntzatik sortutako gastuei aurre egiteko. 
 
e) Hezkuntza: Ikasleen prestakuntzarako jarduerak, guraso elkarteei horiek eutsi eta jardunean 
laguntzea, eta hezkuntza sektorera zuzendutako bestelako jarduerak. 
 
f) Gazteria: Animazio sozio-kulturalerako jarduerak, gazteei zuzendutako programak, lehiaketak, 
erakusketak, gazteen sorkuntzarekin eta kulturarekin zerikusia duten bestelako jarduerak, 
informazio eta aholkularitza programak, aisialdikoak, prestakuntza eta hezkuntza programak, 
aldizkari eta argitalpenak eta, oro har, gazteen parte-hartzea eta gazte elkarteak sustatzearekin 
zerikusia duten jarduera guztiak. 
 
g) Osasuna: Prebentzioa eta osasuna babestu eta sustatzera bideratutako jarduerak, herritar orori 
nahiz arrisku egoera berezian daudenei zuzendutakoak. Baita populazio talde batzuen edo besteen 
osasuna sustatzen duten proiektu eta programak ere, hezkuntza eta prebentzio xede osagarriak 
aurreikusten dituztenak. Diru-laguntza eman ahal izango da, halaber, pertsona gaixoen gizarteratzea 
erraztu eta populazioa sentiberatzera zuzendutako informazio eta prestakuntza jarduerak eta ekitaldi 
publikoak –jardunaldiak, mintegiak, e.a., antolatzetik sortutako gastuei aurre egiteko. 
 
h) Ingurumena: Hiri nahiz natur ingurumena babestera bideratutako jarduerak eta bereziki babeste 
zeregin horretara zuzendutako edonolako jarduerak sustatzea. Baita prestakuntza, informazio eta 
parte-hartze jarduerak ere. 
 
i) Lankidetza: Garatze bidean dauden herrialdeetan elkartasun proiektuak gauzatzera bideratutako 
jarduerak, baita herrialde horien egoerari buruzko sentsibilizazio ekintzak ere, herritar orori 
zuzenduak. 
 
j) Herritarren parte hartzea: Auzo elkarteen sustapenarekin, funtzionamenduarekin eta jardunarekin 
zerikusia duten ekintzak. 
 
k) Gizarte zerbitzuak: Gizartegintza arloko informazioa eta sentsibilizazioa, gizarte bazterketa 
egoeren prebentzioa nahiz gizarte zailtasun egora horiei aurre egiteko baliabide pertsonalak 
sustatzea xede duten jardueretarako eman ahal izango dira diru-laguntzak, eta, oro har, 
atzemandako herritarren beharren esparruan laguntza sozial eta naturala emateko sareak bultzatzen 
dituzten pertsona eta taldeei. 

l) Genero berdintasuna: Emakumeen Nazioarteko Eguna, emakumeenganako indarkeriaren 
aurkakoa eta halako egunak ospatzeko jarduerak eta Euskal Autonomia Erkidegoko Gizon eta 
Emakumeen Berdintasunerako Legean jasotako gizon eta emakumeen arteko berdintasunerako 
programak garatzeko jarduerak, baita emakumeen kontrako indarkeriari aurre egitera zuzenduak ere 
 
m) Sustapen ekonomikoa. Udalerriko ekonomi ehuna hobetu eta dibertsifikatzera zuzendutako 
jarduerak, baita erabateko laneratzea eta lan merkatuaren kalitatearen hobekuntza lortzera 
zuzendutakoak ere. 
 
Esparru horren baitan, adibide gisa, honako hauek sar litezke: enpresa berriak sustatzera –batez ere 
auto-enplegua eta ekonomia sozialaren arlokoak–, horien maila teknologikoa hobetzera, langabeen 
prestakuntzara, langileak lan tipologia berrietara egokitzera eta gisakoetara bideratutako jarduerak. 
 
n) Estrategi Plangintza: Ekonomi eta Gizarte Kontseiluarekin koordinaturik hiriko errealitate 
ekonomiko, sozial eta kulturalaren ezagutza hobetzera zuzendutako ekintzak. 
 
ñ) Euskara: Euskarari belaunaldiz belaunaldi iraunaraztea xede duten jardueretarako eman ahalko 
dira diru-laguntzak, baita gizarte bizitzako hainbat esparrutan nahiz sorkuntzaren, ekoizpenaren, 
prestakuntzaren eta itzulpengintzaren arloan euskararen erabilera bultzatzea xede dutenetarako ere. 
 
o) Beste batzuk: Udal jardunaren osagarri den eta, populazio talde jakin bati zuzendua izaki, diru-
laguntza emateko modukoa den beste edozein jarduera. 
 
 
2. ar tikulua.- Diru-laguntzaren kontzeptua (Legeko 2. ar tikulua) 
 
Diru-laguntza legez ulertuko da, Udal Ordenantza Orokor honen ondorioetarako, Laudio Udalak 
egindako diru emate oro, pertsona publiko nahiz pribatuen alde, ondorengo betebeharrak betetzen 
badituzte: 
 
a) Diru emate hori onuradunen zuzeneko kontra-prestaziorik gabe egitea. 
 
b) Diru emate hori lotuta eta baldintzatuta egotea helburu jakin bat betetzeko, proiektu bat 
gauzatzeko, jarduera bat egiteko ala bideratzeko, portaera berezi bat hartzeko nahiz egoera jakin 
bategatik –jadanik gauzatuta ala edo gerora gauzatzeko–; beraz, pertsona edo erakunde onuradunak 
bete beharko ditu dagokion deialdian finkatutako betebehar material eta formalak. 
 
c) Finantzatutako proiektuak, ekintzak, jokabideak edo egoerak onura publiko edo interes sozialeko 
jarduera bat bultzatu edo helburu publiko bat sustatzea xede izatea. 

 
Deialdi espezifiko batean esleitutako diru-laguntzaren zenbatekoa ezin izango da igo edo berrikusi 
eta ez du inoiz sortuko eskubiderik edo sortuko inolako aurrekaririk geroagoko diru-laguntza 
emanaldietarako, salbu eta inguruabar bereziak tarteko direnean hori justifikatuko dutenak. 

3. ar tikulua.- Araubide jur idikoa. 
 
Arau hauek lotetsita daude azaroaren 17ko Diru-laguntzen 38/2003 Lege Orokorrak eta hori 
garatzen duen Erregelamendua onartu zuen 887/2006 Errege Dekretuak xedatutakoarekin. 
 
Halaber, lotetsita daude Toki Araubideko Estatuko araudia, zein baita, funtsean, Toki Araubidearen 
Oinarriak arautzeko apirilaren 2ko 7/85 Legea, Toki Ogasunen Lege Arautzailearen Testu Bateratua 
onartu zuen martxoren 2/2004 Errege Dekretu Legegilea, Toki Korporazioen Organizazioa, 
Funtzionamendua eta Araubide Juridikoaren Erregelamendua onartu zuen azaroaren 28ko 
2568/1986 Errege Dekretua eta Toki Korporazioen Zerbitzuen Erregelamendua onartu zuen 
ekainaren 1995eko ekainaren 17ko Dekretua. Hala nola, kasuan kasuko, aplikaziokoa suertatzen 
den autonomia erkidekogo araudira eta Udal Aurrekontua Betearazteko Oinarrietara. 
 
 
 
4. ar tikulua.- Diru-laguntzen Estrategi Plana (Legeko 8.1. ar tikulua)  
 
Diru-laguntzen Deialdia espezifikoak iragarri aurretiko izaeraz, Laudio Udaleko Arloetako 
Zinegotzi Ordezkari guztiek, Diru-laguntzen Estrategi Plana zehaztuko dute, bertan adieraziz horren 
aplikazioarekin lortu nahi dituzten helburu eta ondorioak , horiek gauzatzeko beharrezkoa den 
denborazko epea, aurreikusitako kostuak eta horiek finantzatzeko iturriak, edozein kasutan ere, 
aurrekontu-egonkortasuneko helburu eta xedeak betetzearen baldintzapean eta horren baitan. 
 
 
5. ar tikulua.- Diru-laguntzak ematea arautuko duten pr intzipioak (Legeko 8.3 ar tikulua). 
 
Diru-laguntzen kudeaketa egingo da eta bideratuko da honako printzipio hauekin bat:  
 
a) Publikotasuna, gardentasuna, lehia askea, objektibotasuna, berdintasuna eta diskriminaziorik eza. 
 
b) Konstituzio-balore, eskubide eta askatasunekiko errespetua, horien aurkako ekitaldirik ezin 
delarik sustatu. 
 
c) Eraginkortasuna Udalak ipinitako helburuak betetzerakoan. 
 
d) Eraginkortasuna baliabide publikoak esleitu eta erabiltzerakoan. 
 
e) Ezin izango da inoiz diru-laguntzarik eman Deialdian zehaztutakoa baino diru zenbateko 
handiagoz. 
 
f) Ordenantza honetan araututako diru-laguntzak eman ala ez, baldintzatuta geratuko da ematearen 
aldeko ebazpena hartzen den unean udal aurrekontuan erabilgarririk eta kreditu egokia eta nahikoa  

egotearen baitan; horregatik, udalak ez inolako obligaziorik aurrekontuko kredituak gehitzeari 
ekiteko. 
 
 
6. ar tikulua.- Ordenantza honen aplikazio eremutik bazter tuak (Legeko 4.a) eta b) ar tikulua). 
 
Kanporatuta geratu dira Ordenantza honen aplikazio eremutik:  
 
a) Pertsona ala erakunde onuradunek, hala eskatu gabe, eman eta jastzen dituzten sariak eta bekak 
(ondorio horietarako ez da kontsideratuko aldez aurretiko eskaera legez sariketa deialdi batean 
lehiatze hutsa). 
 
b) Bekak ematea pertsona edo erakunde onuradunak aldez aurretik eskatu barik. 
 
c) Toki Korporazioko talde politikoentzako diru-laguntzak, bere araudi propioak xedatuko 
duenarekin bat. 
 
d) Udalak bere Organismo Autonomoei egindako ekarpenak, horien eremuko eskumen propioaren 
jarduna oro har finantzatzera xeraderatuta dagoena. 
 
 
7. ar tikulua.-  Diru-laguntzak emateko prozedura. 
 
1.- Diru-laguntzak emateko ohiko prozedura tramitatu eta izapidetuko da norgehiagoka lehiaketa 
irekiaren araubidean. 
 
Prozedura hori datza diru-laguntzak ematea egin ohi dela aurkeztutako eskaeren konparazio 
bitartez, eskaeren arteko hurrenkera zehazteko helburuaz eta esleitzeko, erabilgarri dagoen 
kredituaren mugaren barruan deialdian finkatutako mugarekin, horretarako zehaztutako irizpideen 
aplikazioan baloraziorik handiena lortu duen dutenei, 
 
Salbuespenez, oinarri arautzaile espezifikoetan hala aurreikusita badago, eskumena duen organoak 
diru-laguntzetara xederatutako gehieneko orotarako zenbatekoaren hainbanaketa egingo du. 
 
2. - Eman ahal izango dira era zuenean honako diru-laguntza hauek:  
 
a) Laudio Udalaren Aurrekontu Orokorrean diru-laguntza pertsonalizatu eta izendun legez 
aurreikusita daudenak, Hitzarmenetan jasotako erabakiekin bat eta diru-laguntza hauen araudi 
arautzailean, ezargarria zaien neurrian. 
 
Hala ere, horrek ez du esan nahi halako pertsona edo erakunde onuradunak egiaztatuta daukanik  
eskubide finkaturik laguntzak jasotzeko, baizik eta ahalik eta diru-laguntzarik gehiena lortzeko 
itxaropen juridikoa soilik; zenbatekoa eta baldintzak zehaztuko dira akordio edo ebazpen bidez. 

b) Gorako Lege lerruneko arau bidez, Toki Administrazioari gainetik inposatutako diru-laguntza 
emateak edo zenbatekoren bat edo batzuk, bere araudi propioarekin batera aplikaziokoa suertatzen 
den prozedura jarraituz. 
 
c) Salbuespen izaeraz, era zuzenean eman ahal izango dira diru-laguntzak, interes publiko, sozial, 
ekonomiko edo humanitarioko arrazoiek egiaztatzen dituztenei, edo beste arrazoi batzuk behar 
legez justifikatuta badaude, diru-laguntzon deialdia egitea oso zaila bada (Legeko 22.2 c) artikulua). 
 
3. - Diru-laguntzak era zuzenean emateko Hitzarmen eta Erabakien araubidea. 
 
a) Diru-laguntza ematearen aldeko ebazpena eta, hala bada kasua, laguntza horiek bideratzen 
dituzten hitzarmenetan zehatz meats jasoko dira zeintzuk diren baldintzak eta konpromiso 
aplikagarriak, Ordenantza honetan eta Diru-laguntzen Legean xedatutakoarekin bat. 
 
Hitzarmenak izango dira erabiliko den ohiko tresna Laudio udaleko Aurreko Orokorrean 
aurreikusitako izendun diru-laguntzak bideratzeko. 
 
b) Tokiko Gobernu Batzarrak onartuko ditu, eskumena duen Zinegotzi Ordezkariak proposatu eta 
Arloko Informazio Batzordearen aldez aurretiko irizpenaz, goiko c) apartatuko paragrafoan 
xedatutako diru-laguntzak arautuko dituzten Hitzarmenak zein arau bereziak. 
 
Hitzarmenen kasuan, erabakia hartuko da aldez aurretiko derrigorreko arauzko Idazkari Nagusiaren 
eta Kontu-Hartzailearen txostenak dosierrean jasota daudela.  
 
c) Aurreko b) atalak aipatzen duen erabakia Ordenantza honetan jasotako aurreikuspenetara doitu 
eta lotetsi behar da, salbu eta publizitate eta konkurrentzia ala lehia irekiaren printzipioei eragiten 
dienean eta honako hauek jaso beharko dituzte gutxienez: 
 
i) Diru-laguntzen xedearen definizioa, adieraziz horien izaera berezia eta horietan suertatzen diren 
interes sozial edo humanitarioa egiaztatzen dituzten arrazoiak, hala nola zein zailtasun dagoen 
horien deialdi publikoa ez egitea justifikatzeko. 
 
ii) Ezargarria -aplikagarria- izango den araubide juridikoa.  
 
iii) Onuradunak eta laguntza moduak eta modalitateak. 
 
iv) Diru-laguntzak emateko prozedura eta pertsona edo erakunde onuradunek eta, hala bada kasua, 
erakunde laguntzaileek diru-laguntzei emaniko aplikazioaren justifikazio araubidea. 
 
4.- Tokiko Gobernu Batzarrak hartutako beren beregiko eta berariazko erabakia salbu, zabalduko 
den dosier ala espedienteak Ordenantza honetako 14. artikuluan araututako zehaztasun berdinak 
edukiko ditu. 

8. ar tikulua.- Leger ia espezifikoaren mendetasun eta lotespena duten Deialdien bidez diru-
laguntzak ematea. 
 
Kanporatuta geratu dira Udal Ordenantza honen aplikaziotik:  
 
a) diru-laguntzen araudi arautzailearekin homologagarriak ez diren parametroen arabera arautzen 
direnez, Estatuko edo Autonomia Erkidegoko araudietara lotutako Planak garatuko dituzten Deialdi 
espezifikoen bidez egiten diren diru-laguntza emateak, suposatzen dutelako, aldi berean, Estatuko 
eta Autonomia Erkidegoko diru-laguntzen birbanaketa. 
 
b) Laudio Udaleko Aurrekontu Orokorra onartu aurretiko konpromiso baten bidez eta horren 
indarrez, epe oso labur eta zurrunak dituzten diru-laguntzak emateko espedienteak eta horietan, 
hasiera batean, zehazten bada udalak egingo duen ekarpena garatu behar diren jardun eta 
ekitaldierako. 
 
 
9. ar tikulua.- Diru-Laguntzak emateko Deialdiko Oinarr iak. 
 
Diru-laguntzak eman aurretiko izaeraz, oro har, Deialdiak onartu behar dira eta horietan Laudio 
Udaleko jarduera Arlo ezberdinek kasu eta arreta egin beharreko modalitate ezberdinetako oinarri 
arautzaileak finkatu eta erabaki,  azaroaren 17ko Diru-laguntzen 38/2003 Lege Orokorrean 
ebatzitako terminoetan. 
 
Tokiko Gobernu Batzarraren eskumena izango da aipatu diren oinarri horiek onartzea eta 
argitaratuko dira iragarkien taulan, Udalaren web orrian eta, horiek izatearen berria, ALHAOn eta 
ZUIN Udal Informazio Aldizkarian, oinarri horien non kontsulta daitezkeen adieraziz, pertsona 
interesatu guztien ezagutza orokorrerako. 
 
 
10. ar tikulua.- Betebehar osagarr i edo gehigar r iak. 
 
Oinarri zehatzetan adieraziko dira honako betebehar osagarri hauek: 
 
a) Zein den eskumena duen administrazio-organoa diru-laguntza eman ala ez ebazteko; hori izan 
daiteke, kasuan kasuko, Alkatetza-Lehendakaritza ala Tokiko Gobernu Batzarra. 
 
Normalean, izaera orokorraz, dagokion tramitazioa eta izapideak eginda, diru-laguntzak Tokiko 
Gobernu Batzarrak emango ditu. 
 
Korporazioko Alkatetza-Lehendakaritzak emango dituen diru-laguntzak aurrekontu orokorrean era 
izendunean –izendazioaz- azaldukotakoak izango dira, beti ere, espedientean behar den legez 
egiaztatuta suertatu diren premiazko arrazoiak tarteko bateratzen direnean, aipatu den ebazpen 
horren onarpenaren berrespenera aurkeztu behar izanik hurreneko Tokiko Gobunu Batzarrean. 

b) Kreditu egokia eta nahikoa izatea diru-laguntza ematearen ondoriozko ekonomi edukizko 
obligazioei aurre egiteko, adieraziz aurreikusitako aurrekontuko diru saila ala partida. 
 
c) Emakida prozedura adierazi eta azaltzea. 
 
d) Legeetan aurreikusitako terminoetan, ekonomia edukiko administrazio egintzen aldez aurretiko 
fiskalizazioa. 
 
e) Gastua onartzea horretarako eskumena duen organoak. 
 
 
11.– Ar tikulua.- Deialdiko Oinarr ien edukia (Legeko 17. ar tikulua) 
 
Diru-laguntzak emateko Deialdiek eta oinarri-arauek, jasota eduki behar dituzte, gutxienez, honako 
hauek: 
 
1. Eduki generikoa: 
 
1.1.- Dirulaguntzaren xedea eta helburuaren definizioa. 
 
1.2. Pertsona onuradunek edo erakunde laguntzaileek (fisikoek ala juridikoek, pertsona fisikoen ala 
juridikoen elkarteek, publikoek ala pribatuek, ondasunen erkidegoek ala beste edozein ekonomia 
unitate mota edo nortasun juridikorik gabeko bereizitako ondarea) diru-laguntza eskuratzeko bete 
behar dituzten baldintzak eta betebeharrak. 
 
1.3. Eskaerari batera eta izandako akatsak zuzentzeko eske-idatziari erantsi eta txertatu behar 
zaizkion dokumentu, agiri eta informazioak. 
 
Eskaerak ez baldin baditu betetzen deialdiko oinarri arauetan ipinitako betebehar eta baldintzak, 
dagokion Zinegotziak eskatuko dio pertsona interesatuari hamar -10- egutegiko eguneko luza 
ezineko epearen barruan konpontzeko ez betetze horiek; adieraziko dio, hala egiten ez badu, 
eskaeran atzera egin duela hartuko dela, tramite eta izapide gehiago barik egindako jardun eta 
jarraibide guztiak artxibatuko dira aldez aurretiko ebazpena hartuta, Herri Administrazioen 
Araubide Juridikoa eta Administrazio Prozedura Erkidearen Legeko 71. artikuluan aurreikusitako 
terminoetan. 
 
1.4. Legeko 12. artikuluko 2. atalean aipatutako pertsona juridikoak txandakatuta ere bete behar 
dituzten kaudimen eta eragimen baldintzak, hala nola:  
 
a) Pertsona onuradunaren izaera publikoa. 
 
b) Finantza erakundeen txosten egiaztatzailea pertsona horiei buruz. 

c) Kalte-ordain edo arrisku profesionaletako asegurua izatearen justifikantea.  
 
d) Aitorpen arduratsua produkzio edo profesio jardueraren ondoriozko zifrari buruz. 
 
e) Aitorpen arduratsua pertsona onuradunak egindako, gauzatutako, burututako ala egikaritutako 
obra-lan, zerbitzu, hornidura edo lanei buruz. 
 
2. Eduki espezifikoa:  
 
2.1. Diru-laguntza emateko irizpide objektiboak eta, hala bada kasua, irizpide horien ponderazioa. 
 
2.2. Diru-laguntzaren zenbateko banakatua edo hori zehazteko irizpide eta jarraibideak. 
 
2.3. Diru-laguntzak emateko prozeduraren ordenazio, instrukzio eta ebazpenerako eskumena duten 
organoak zeintzuk diren. 
 
2.4. Pertsona onuradunak diru-laguntza onartzea. 
 
Hala izatea bideragarria ez den kasuan, diru-laguntzari beren beregi eta arrazoituta uko egin behar 
diote, diru-laguntza emate erabakiaren jakinarazpena jasotzen duten biharamunetik hasitako 
hamabost egutegiko egunen epearen barruan. 
 
2.5. Pertsona onuradunak, pertsona juridikoak edo erakunde laguntzaileak, hala bada kasua, diru-
laguntza eman zitzaion objektuaren eta helburuaren betetzeari buruzko eta jasotako diru-funtsen 
aplikazioari buruzko justifikazio epea eta forma. 
 
2.6. Adierazi eta nabarmentzea pertsona juridikoek edo erakunde laguntzaileek obligazioa dutela 
merkataritzako legeriak eskatutako terminoetan eraman behar dituzten liburuak eta kontularitzako 
erregistro espezifikoak eskura izateko. 
 
2.7. Hala egoki suertatuz gero, diru-laguntza emailearen alde eratu beharreko berme-neurriak, 
horiek eratzeko eta ezabatu eta erretiratzeko prozedura, hala nola esku-diruzko banketxe 
gaudimenak, baloreak, kauziozko aseguru-kontratua edo kaudimena; horiek aurkeztu behar dira 
Herriko Etxeko Kutxan (Diruzaintza), kaudimen erakundearen ordezkaritzan berme-kaudimena 
ematen duen pertsonaren ahal ordetzea egiaztatzen duen dokumentua ere, kaudimen kasuan. 
 
2.8. Aurreratutako ordainketak edo konturako abonuak egiteko aukera, hala nola, pertsona 
onuradunek aurkeztu behar duten bermeen erregimena, hala bada kasua, goiko apartatuan 
azaldutako antzerako baliabideak izan daitezkeenak. 
 
2.9. Pertsona onuradunak beste hirugarren batzuekin azpi-kontratatzeko duen aukera, beti ere, diruz 
lagundutako ekimen eta jardunaren kudeaketari eutsiz eta mantenduz. 

2.10. Diru-laguntza emateko orduan kontuan hartutako baldintzen aldakuntzaren ondorioz, hala 
bada kasua, zein inguruabarretan gertatuko den hasierako laguntza emateko ebazpena aldatzea. 
 
2.11. Nazioko, Europako Batasuneko edo Nazioarteko Erakundeetatiko edozein Administraziotiko 
edo erakunde publiko edo pribatutiko, beste diru-laguntza, laguntza, diru-sarrera edo baliabide 
batzuekin bateragarria den ala halakoak jasotzearekin bateraezina den. 
 
2.12. Diru-laguntza zenbatekoaren graduazio irizpideak. 
 
 
12. ar tikulua.- Diru-laguntza jaso duten ekitaldien azpi-kontratazioa 
 
1. Pertsona onuradunak soilik azpi-kontratatu ahal izango du, diru-laguntzaren oinarri arautzaileetan 
hala aurreikusita baldin badago. 
 
2. Halakoetan, deialdi oinarri arauetan finkatutako portzentajea ezin daiteke gainditu, oharraraziz 
oinarri arauotan aurreikuspen hori ez badago aurreikusita, onuradunak azpi-kontratatu ahal izango 
duela, gehienez ere, ekimenak duen diru-zenbatekoaren % 50 portzentajeraino. 
 
3. Ezin da izango azpi-kontratatu inola, diruz lagundutako jardueraren kostua handitzeaz gain, haren 
edukiari balio erantsirik ez dakarkion ekintzarik. 
 
4.  Beste hirugarren batzuekin hitzartutako jarduerak diru-laguntza zenbatekoaren % 20 gainditu eta 
zenbateko hori 6.000,00 eurotik gorakoa bada, tramite ala izapide horrek udalaren aldez aurretiko 
baimena eduko behar du; Herriko Etxeak seinalatuko ditu Legeko 29.7 artikuluarekin bat zorrozki 
bete beharreko mugapenak eta kontratua idatziz formalizatzean obligazioa. 
 
5.  Kontratu bat ezin izango da zatitu gorago azaldutako betebeharren betetzeari izkin egiteko 
objektuaz. 
 
6. Kontratistak behartuta geratuko dira, baina onuradunaren aurrean soilik, azken honek hartuko 
duelako bere gain ardura eta erantzukizun guztia Administrazioaren aurrean. 
 
 
13.– ar tikulua.- Diru-laguntzak emateko prozedura (Legeko 23. ar tikulua) 
 
Diru-laguntzak emateko prozedura beti administrazioaren arioz, ofizioz, hasiko da eta ezinbestean 
honako edukia izan behar du:  
 
a) Onarpen erabakia edo deialdiaren ebazpenaren adierazpena. 
 
b) Oinarri arautzaileak. 

c) Diru-laguntza egotziko zaien aurrekontuko kredituak eta deialdiko diru-laguntzen gehieneko 
guztirako zenbatekoa. 
 
d) Adieraztea diru-laguntzak ematen dela lehia irekiaren araubidearen bitartez. 
 
e) Eskaera idatzia aurkeztea. 
 
f) Zein forman eta epe barruan aurkeztu behar direna eskaera idatziak. 
 
g) Deialdiaren ebazpenerako epea. 
 
 
14. ar tikulua.- Eskaerak. 
 
Diru-laguntzak lortzeko interesa duten pertsona fisiko edo erakunde interesatuek euren eskaera 
idatziak formulatu behar dituzte, besteak beste, aurkeztuz honako oinarrizko dokumentazio hauxe: 
 
1. Eskaera idatzia onartutako eredu normalizatuan, eskatutako objektu, proiektu edo ekitaldia 
burutzeko diru-laguntza xederatzeko konpromisoarekin batera. 
 
2. Pertsonak fisikoek aurkeztu behar dute:  
 
a) Pertsona eskatzailearen NANren fotokopia. 
 
b) Herriko Etxeak luzatutako ziurtagiria, pertsona hori Laudio Udalerrian erroldatuta dagoela 
egiaztatzeko. 
 
c) Aitorpen arduratsua ezgaituta ez egoteari buruz Administrazio Publikoekin kontratatzeko edo 
horiengandik diru-laguntzak lortzeko. 
 
3. Erakundeek, bestalde, egiaztatu behar dute hauxe: 
 
a) Legez eratuta daudela.  
 
b) Elkarteen Udal Erregistroan eta Eusko Jaurlaritzako Elkarteen Erregistroan inskribatuta egon 
behar diren kasuan. 
 
c) GGKEak badira, egiaztatu behar dute dagokion Erregistro Publikoan inskribatuta daudela. 
 
d) Eranstea aitorpen arduratsua euren zerga obligazioak betetzean eta Gizarte Segurantzarekikoetan 
egunean daudela; erregelamenduzko eran bete ahal izango dute hori. 

e) Pertsona fisikoaren edo erakundearen lege ordezkariaren aitorpen arduratsua Administrazio 
Publikoekin kontratatzeko ezgaituta ez egoteari buruz edo horiengandik diru-laguntzak lortzeko eta 
erakundearen izenean aritu eta jarduteko ahalordetuta egoteaz. 
 
f) Diru-laguntzaren zenbatekoa ordaindu behar deneko kontu korrontea duen aurrezki kutxa edo 
banketxearen egiaztapena. 
 
g) Zinpeko aitorpena diru-laguntzak lortzeko debekuaz zehatuta edo zigortuta ez egoteari buruz, 
administrazio zehapenen baten  edo zigorren baten indarrez.  
 
4. Gauzatu beharreko ekimen edo programaren proiektua; bertan espezifikatu behar dira, besteak 
beste, helburuak, erakunde eskatzailearen kaudimena baloratzeko eta ustezko pertsona onuradunen 
zenbatekoa, ekimena hedatuko den lurralde esparrua edo hiri barrutia, jarraipena eta egonkortasuna, 
programaren edo ekimenaren originalitatea, horren bideragarritasun teknikoa eta ekonomikoa, hala 
nola beste finantza baliabide batzuetarako jotzeko aurkitu dituzten zailtasunen azalpena. 
 
5. Diru Sarrera eta Gastuen aurrekontua xehakatua, adieraziz aurreikusitako finantza baliabideak. 
 
6. Eta interesekoa irizten zaion beste edozein dokumentu eman beharreko diru-laguntza hobe 
ebaluatzeko. 
 
 
15. ar tikulua.- Balorazio ir izpideak 
 
Ordenantza espezifikoak edo diru-laguntza deialdiak txosten teknikoz informatu ostean, diru-
laguntza emateko irizpide objektiboak finkatuko dira eta, hala bada kasua, horien ponderazioa. 
 
Edozein kasutan ere, finkatuko diren irizpideek eta egingo den ponderazioak  "iuris tantum" ustezko 
zilegitasun teknikoaren printzipioaz gozatuko dute; esan nahi baita, baliozkotzat hartuko direla, oro  
har, salbu eta aurkako froga tarteko dela. 
 
 
16. ar tikulua.- Balorazio Batzordeak. 
 
Proiektuak baloratzeko balorazio batzordeak eratu ahal izango dira. Horien osaera eta funtzioak 
dagokion deialdiko arau espezifikoetan zehaztuko dira. 
 
Balorazio Batzordeari dagokio ebazpen proposamena formulatzea. Proposamenak ez du izaera 
loteslerik izango. 
 
Diru-laguntzaren zenbatekoa zehazteko, zenbatetsiko dira, orientazio gisa, besteak beste, honako 
parametro hauek:  

a) Diru-laguntza lortu nahi den proiektu zehatza zein den eta hori betearazteko gauzatu beharreko 
diru gastu eta sarreren aurrekontu zehatz mehatsa. 
 
b) Aipatu den programarako erakunde publiko edo pribatuetatik jasotako diru-laguntzei buruzko 
aitorpen arduratsua. 
 
c) Proiektua betearazteari buruzko autoebaluazio eta jarraipen sistemak. 
 
d) Aurreko urtean elkarteak gauzatutako ekintzen memoria. 
 
e) Eskatutako diru-laguntza hobe baloratua izateko ahalbidetuko duen beste edozein agiri. 
 
 
17. ar tikulua.- Per tsona edo erakunde onuradunak 
 
Diru-laguntzen pertsona edo erakunde onuradunen kontsiderazioa izango dute, honako hauek:  
 
1. Laguntza ematea funtsatu duen edo ematea zilegitzen duen egoeran dagoen jarduna gauzatuko 
duen pertsona fisikoa. 
 
2. Pertsona juridikoa eta diru-laguntza ematea funtsatzen duten ekimen zati bat edo osoa, pertsona 
juridikoaren kontura egiteko konpromisoa hatzen duten pertsona juridiko horretako kideak, oinarri 
arautzaileetan hala aurreikusita dagoenean. 
 
3. Pertsona fisiko ala juridikoen elkarteek, publikoek ala pribatuek, ondasunen erkidegoek ala beste 
edozein ekonomia unitate mota edo nortasun juridikorik gabeko bereizitako ondarek, nahiz eta 
nortasun juridikorik ez eduki diru-laguntza emateko arrazoitzen dituzten baldintzak eta 
betebeharrak, proiektu eta ekimen horien aurrera eraman ahal dituztenean. 
 
Kasu horretan, hala jasoaraziko da idatzizko eskaeran eta emate-erabakian, elkarteko kide bakoitzak 
bere gain hartu dituen konpromisoak ekimena gauzatu eta betearazteko, hala nola horietako 
bakoitzeko aplikatu beharreko diru-laguntzaren zenbatekoa zein den. 
 
Horretarako,pertsona bat  izendatu beharko da Elkarteren ordezkari edo ahal ordetzeaz aritzeko, 
ahalmen nahikoz horren obligazioak betetzeko. 
 
Elkartea ezin izango da inola ezta ere desegin Diru-Laguntzen Lege Orokorreko 39. eta 65. 
artikuluetan aurreikusitako preskripzio epea igarota eta pasatuta egon arte. 
 
 
18. ar tikulua.- Kanporatzeko edo Bazter tzeko arrazoiak 
 
1. Ezin izango dute izan Udal honek emango dituen diru-laguntzen pertsona onuradun edo erakunde 
laguntzaile izaera, ondorengo inguruabarren hauetako batean badagoz:   

a) Epai irmo baten bidezko kondena hartu izana diru-laguntzak edo laguntza publikoak jasotzeko 
aukera galtzera edo galera berdinera zigortuak izan badira Zergen Lege Orokorra edo Diru-
laguntzen Lege Orokorraren aplikazioan. 
 
b) Merkartaritza Auzitegiko lehiaketa aitorpena eskatu izandakoak edo lehiaketan egotea 
aitortutakoak izatea, edozein prozeduratan kaudimengabe aitortutakoak, Auzitegien esku-hartzearen 
mende egotea edo Merkataritza Lehia Legearen arabera ezgaitu izandakoak izatea, Lege 
Konkutsalaren arabera, sententzian finkatutako ezgaitze aldia amaitu barik egonik. 
 
c) Errudun aitortutakoak izateagatik, Administrazioarekin sinatutako edozein kontraturen iraungitze 
finkoa erakarri izategatik. 
 
d) Pertsona fisikoa, administradoreak edo beste pertsona juridiko batzuen ordezkaritza duten 
pertsonak, Nazioko Gobernuko kideen eta Estatuko Administrazio Orokorreko Goi Karguen, 
Administrazio Publikoen zerbitzurako pertsonalaren Bateraezintasunen Legeko kasuetan sartuta 
egotea edo Hauteskunde Araubide Orokorraren Lege Organikoko edozein kargu hautetsi izatea. 
 
e) Indarrean dauden xedapenek ezarritako zerga obligazioak betetzean edo Gizarte 
Segurantzarekikoan egunean ez egotea. 
 
f) Edukitzea zerga egoitza erregelamenduz zerga paradisu legez kalifikatutako lurralde edo 
herrialde batean. 
 
g) Egunean ez egotea erregelamenduz zehaztuko diren diru-laguntzak bueltatu ala itzultzeko 
obligazioak ordaintzean. 
 
h) Zortzigarrren oinarriko 3 atalean aurreikusitako elkarteak, goiko edozein debeku bere kideren 
batengan eragina duenean. 
 
2. Pertsona onuradun edo erakunde laguntzaile izaera lortzeko debekuetan sartuta ez egoteari 
buruzko justifikazioa egiaztatu ahal izango da administrazioaren ziurtagiriz eta, ordezko izaeraz, 
agintaritza publiko baten aurrean edo Notaritza batean eskainitako aitorpen arduratsuaren bidez. 
 
 
19. ar tikulua.- Per tsona onuradunen edo erakunde laguntzaileen obligazioak, betebeharrak 
 
Pertsona onuradunen betebehar eta obligazioak hauek dira:  
 
a) Diru-laguntza funtsatu duen objektua, proiektua edo ekimena gauzatzea, burutzea eta betetzea. 
 
b) Aurreko urteetako deialdietako Udal honen eta edozein jarduera arlori edo motari buruz 
emandako diru-laguntzak justifikatuta edukitzea. 

c) Proiektuak edo jarduerak berarekin batera daramatzan erantzukizunak nork bere gain hartzea eta 
aipatu den erantzukizun hori bermatuko duen aseguru polizak izenpetu ala sinatzea. 
 
d) Justifikatzea organo emaile edo erakunde laguntzailearen aurrean, hala badagokio, diru-laguntza 
ematearen helburua bete dela, horretarako fakturak eta gainerako froga balioa duten dokumentuak 
aurkeztuz merkataritzako trafiko juridikoan balio dutenak edo administrazio eragina dutenak.  
 
Jarduerak finantzatu direnean, jasotako diru-laguntzaz gainera, Elkarteko fondo propioekin edo 
beste diru-laguntza edo baliabideekin, egiaztatu beharko da baita justifikazioa, zenbatekoa, jatorria 
eta fondo horien aplikazioa diru-laguntzako aktibitateetara. 
 
e) Hori egiteko eskatu izanez gero, emandako diru-laguntzaren justifikazio egokia bermatzeko, 
obligazio izango du aurkezteko pertsona juridikoek edo erakunde laguntzaileek merkataritzako 
legeriak eskatutako terminoetan eraman behar dituzten liburuak eta kontularitzako erregistro 
espezifikoak. 
 
f) Egiaztatzea egunean egotea bere zerga obligazioak eta Gizarte Segurantzarekikoak beteta 
dauzkala, erregelamenduz zehaztuko den eran. 
 
g) Organo emaileak edo erakunde laguntzaileak egin ahal dituen konprobazio jardunak onartu eta 
erraztea, kasurako eskatutako informazio eta dokumentazio oro eskurarazi behar izanik. 
 
h) Jakinaraztea Organo emaileari edo erakunde laguntzaileari diruz lagundutako jarduerak 
finantzatuko dituzten beste diru-laguntza, laguntza, diru-sarrera edo baliabideak lortu izana. 
 
Jakinarazpen hori ezagutu bezain pronto egin beharko da, eta dena den, jasotako fondoei emandako 
aplikazioaren justifikazioa baino lehen. 
 
i) Jasotako funtsen aplikazioaren justifikazio dokumentuak kontserbatzea. 
 
j) Jasotako diru-funtsak bueltatzeari ekitea, bueltatzeko legezko kausak tarteko badira eta, 
partikularki, erakunde onuraduna disolbatu egin denean, jasotako diru-laguntza ez baldin bada 
erabili oso-osorik edo zati batean edo emandako diru-laguntza ez bada xederatu proiektuan edo 
diruz lagundutako jardueran aurreikusitako helburuetara. 
 
 
20. ar tikulua.- Erakunde laguntzaileak 
 
Erakunde laguntzaile izaera edukiko dute, diru-laguntzarekin erlazionatutako ondorio guztiekin 
organo emailearen izenean eta kontura diharduela, funts publikoak eman eta banatzen dizkienean 
onuradunei oinarri arautzaileetan hala erabakitzen denean edo diru-laguntzaren kudeaketan 
laguntzen dutenean. 
 
Funts horiek, ez dira kontsideratuko, inongo kasutan ere ez, bere ondarearen parte legez. 

21. ar tikulua.- Ebazpena (Legeko 10.4. ar tikulua).  
 
1.- Eskumena duen organoa. Diru-laguntzen eskaerei buruzko erabakia hartzeko eskumenduna 
izango da Tokiko Gobernu Batzarra edo Alkatetza-Lehendakaritza, Ordenantza honetako 10. 
artikuluan jasotako terminoetan. 
 
2.- Ebazteko epea.  Diru-laguntza eskaerak ebazteko gehieneko epea izango da hiru -3- hilabetekoa, 
eskaerak aurkezteko ezarritako epea amaitzen den biharamunetik zenbatuta, salbu eta zereginen 
pilatze eta metatzeagatik ebazpena hartzea ezinezkoa bihurtu dela egiaztatzen bada. 
 
3.- Isiltasun administratiboa. Isiltasun administratiboak ez onartzearen izaera izango du. 
 
4.- Aldez aurretiko diru-laguntzen justifikazioa. Ez da inongo diru-laguntzarik emango, harik eta 
aldez aurretik emandako diru-laguntzak era egokian justifikatuta dauden artean. 
 
 
22. ar tikulua.- Diru-laguntzaren justifikazioa 
 
Diruz lagundutako proiektua edo jarduera gauzatu dela egiaztatuko da ondorengo baliabideez:  
 
a) Azalpen memoria eta proiektu edo jardun guztiaren garapen zehaztua,, beren beregi aipatuz 
lortutako emaitzak (kasuan kasuko, programa barneratuz, kartel iragarlea, argazkiak eta 
gainontzeko dokumentazio grafikoa, diruz lagundutako proiektua edo jarduna garatzeko edo egiten 
ari zela landutakoa). 
 
b) Froga balioa duten fakturen eta gainontzeko dokumentazio originala edo fotokopia dilijentziatua, 
barne hartutako gastu bakoitzaren xehakapenaz. 
 
Edozein kasutan ere, fakturak eta froga balioa duen dokumentu oso, diru-laguntza eman deneko 
ekonomia urtean datatuta egon behar dira, salbu eta bi-urteko diru-laguntza programa izan. 
 
c) Jarduerak finantzatu direnean, gainera, fondo propioekin edo beste diru-laguntza edo 
baliabideekin, egiaztatu beharko da baita zenbatekoa, jatorria eta fondo horien aplikazioa ere. 
 
d) Egiaztatzea legez edo erregelamenduzko eran egunean egotea bere zerga obligazioak eta Gizarte 
Segurantzarekikoak beteta edukitzean. 
 
 
23. ar tikulua.- Gastu diru-lagungarr iak (Legeko 31. Ar tikulua)  
 
a) Gastu diru-lagungarritzat kontsideratu eta hartuko dira diruz lagundutako jarduerari inolako 
zalantzarik gabe erantzuten dietenak eta diru-laguntzaren oinarri arautzaileetan ezarritako epearen 
barruan gauzatzen direnak. 

b) Gastu diru-lagungarriaren zenbatekoak 30.000,00 euroko zenbatekoa gainditzen duenean obra-
lan baten exekuzio kostearen kasuan edo 12.000,00 eurokoa ondasunen hornidura edo zerbitzuen 
prestazio kasuan, pertsona onuraduna behartuta dago, konpromisoaren kontratazioari ekin aurretiko 
izaeraz, gutxienez ere hiru hornitzaile ezberdinen eskaintzak eskatzera, salbu eta merkatuan 
erakunde zenbateko nahikorik ez izan prestazio edo hornidura hori eskaintzen dutenak. 
 
c) Finantza gastuak, finantza eta lege arloko aholkularitza gastuak, notaritza eta erregistroetako 
gastuak, proiektua egikaritzeko eta gauzatzeko peritazio gastuak eta jarduerarekin zuzenean 
erlazionatutako administrazio espezifikokoak, diru-lagungarriak izango dira, beti eta oinarri 
arautzaileetan halaxe aurreikusten direnean. 
 
Ez dira gastu-dirulagungarriak izango, inola ezta ere:  
 
1.- Banku kontuetako zor interesak edo korrituak. 
3.- Interes, gainordain eta zehapen zigor administratibo eta penalak. 
3.- Prozedura judizialetako gastuak. 
 
d) Zergak gastu diru-lagungarriak izango dira, beti eta diru-laguntzaren pertsona onuraduna bera 
denean benetan eta egiazki ordaindu egin dituena. 
 
Ez dira gastu diru-lagungarritzat hartuko, inola ezta ere, zeharkako zergak, berreskuragarriak edo 
konpentsagarriak baldin badira, ez eta errentaren gaineko zerga pertsonalak ere. 
 
 
24. ar tikulua. Diru-laguntzen finantza kontrola (Legeko 44. ar tikulua) 
 
Onuradunei eta, hala bada kasua, erakunde laguntzaileei buruzko diru-laguntzen finantza-kontrola 
Udal Kontu-Hartzailetzak egikaritu eta gauzatuko du Herri Kontuen Epaitegiari esleitutako 
funtzioen kalte barik. 
 
 
25. ar tikulua.- Arau-hausteak (Legeko 52.etik 58. ar tikulura), 
 
Diru-laguntzei buruzko Lege Orokorrean tipifikatutako ekintza eta omisioak izango dira diru-
laguntzen arloko administrazio arau-hausteak, eta zabarkeria huts gisa ere zigortu ahal izango dira. 
 
 
26. ar tikulua.- Administrazio zehapen eta zigorrak diru-laguntzen ar loan (Legeko 59.etik 69. 
ar tikulura), 
 
Zehapen eta zigor prozeduran Diru-Laguntzen Lege Orokorreko IV. Tituluko II. Kapituluan  eta 
Diru-laguntzen Udal Ordenantza Arautzaile honetan aurreikusitakoari jarraituko zaio zorrozki. 

27. ar tikulua.- Erantzuleak. 
 
Diru-laguntzen arloko administrazio arau-hausteen erantzule izango dira pertsona fisiko nahiz 
juridikoak, publiko nahiz pribatuak, hala nola Legeko 11. artikuluko 3 apartatuan aipatuta azaltzen 
diren nortasunik gabeko erakundeak, egintza edo omisioa dela medio Lege horretan arau-haustetzat 
tipifikatutako egoeraren batean suertatzen direnean, eta, bereziki, honako hauek: 
 
a) Diru-laguntzen pertsona onuradunak, hala nola Legeko 11. artikuluko 2. apartatuan eta 3. atalean 
2. Paragrafoan adierazi eta jasotako erakundeetako kideak ere, diruz lagundutako jarduerak egiteko 
konpromisoa beren gain hartu izan badute. Erakunde laguntzaileak. 
 
b) Jarduteko gaitasunik ez duen diru-laguntzen onuradunaren legezko ordezkaritza daramanak. 
 
c) Diru-laguntzaren xedearekin edo justifikazioarekin zerikusia duten pertsona nahiz erakundeak, 
laguntza ematera eta eskatzen zaizkien agiri guztiak aurkeztera behartuta daudenak, Legeko 46. 
artikuluan xedatutakoa betetze aldera. 
 
 
28. ar tikulua.-  Arau-hauste ar inak. 
 
Arau-hauste arinak dira ordenantza honetan edo diru-laguntzak arautzen dituzten oinarrietan 
adierazten den edozein betebehar ez betetzea, baldin eta arau-hauste larria edo oso larria ez bada eta 
zehapena, zigorra edo isuna mailakatzeko elementutzat jotzen ez bada. 
 
Bereziki, jokabide hauek joko dira arau-hauste arintzat:  
 
a) Epez kanpo aurkeztea jasotako diru-funtsak zertarako baliatu diren justifikatzeko kontuak. 
 
b) Justifikatzeko kontu okerrak edo osagabeak aurkeztea. 
 
c) Artikulu honetako gainerako paragrafoetan berariaz aurreikusten ez badira ere, diru-laguntza 
ematearen ondorioz nork bere gain hartzen dituen betebehar formalak ez betetzea, 
erregelamenduzko arauz finkatutako moduan. 
 
d) Kontabilitatearen eta erregistroen arloreko betebeharrak ez betetzea, eta bereziki, eragiketa bat 
edo batzuk oker jasotzea edo ez jasotzea kontabilitatean eta legeak eskatzen dituen erregistroetan. 
 
e) Ez betetzea kontabilitatea eramateko, legez finkatutako erregistroak edukitzeko eta horien 
euskarri diren programa eta artxibo informatikoak eta erabilitako kodifikazio sistemak gordetzeko 
obligazioa. 
 
f)  Kontabilitate bat baino gehiago eramatea, jarduera eta ekitaldi ekonomiko bera dela-eta, hala 
erakundearen benetako egoeraren berri edukitzea eragozten delarik. 

g) Dagokien izaerarekiko bestelako esanahiaz erabiltzea kontuak, hala diruz lagundutako jardueren 
errealitatea egiaztatzea zailtzen delarik. 
 
h) Egiaztagiriak edo horien baliokide diren dokumentu agiriak kontserbazio-obligazioa ez betetzea. 
 
i) Erakunde laguntzaileek ez betetzea 38/2003 Legeko 15. artikuluan finkatutako betebeharrak, 
artikulu honetako gainerako ataletan beren beregi aurreikusita ez badaude. 
 
j) Aurre egitea, eragoztea, aitzakiak ipintzea ala uko egitea finantza-kontrolerako jarduerei. 
 
Ulertu eta esan daiteke badaudela inguruabar eta egoera horiek daudela, beti eta diru-laguntzen 
arloko administrazio arau-hausteen erantzuleak, behar bezala jakinarazita egon arren ere, finantza-
kontrolaren funtzioak egiten ari diren Estatuko Administrazio Orokorreko, Autonomia Erkidegoko 
edo Laudio Udaleko Kontu-hartzailetza Nagusiko funtzionarioen jarduerak luzarazi, behaztopatu 
edo galaraztera bideratutako ekintzak egiten dituenean. 
 
Besteak beste, jokabide hauek joko dira aurre egite, oztopo edo aitzakiak jartze edo uko egitetzat: 
 
- Ez aurkeztea edo erraztasunik ez ematea aztertzeko agiriak, txostenak, aurrekariak, liburuak, 
erregistroak, fitxategiak, egiaztagiriak, kontabilitate idazpenak, programa eta artxibo informatikoak, 
sistema eragileak eta kontrol sistemak nahiz egiaztatu beharreko beste edozein datu. 
 
- Errekerimenduren bati ez erantzutea. 
 
- Adierazitako lekura ez agertzea horretarako emaniko denboran, salbu eta arrazoi justifikaturen bat 
izanez gero. 
 
- Sarrera edo egote hutsa ukatzea ala eragoztea onuradunak edo erakunde laguntzaileak jasotako 
diru-funtsak era zuzenean justifikatzeko froga-aztarnak dauden negozio areto eta gainerako 
establezimenduetan edo egiaztatzeko diruz lagundutako jardueraren benetakotasuna eta 
erregularitatea. 
 
- Finantza-kontrola egiten duten langileekin bortxa erabiltzea. 
 
- Legeko 46. artikuluan adierazten diren pertsona edo erakundeek laguntzeko obligazioa ez 
betetzea, baldin eta horren ondorioz onuradunak edo erakunde laguntzaileak emandako informazioa 
egiaztatzeko ezintasuna badakar. 
 
k) Europar Batasuneko diru-laguntzen arloko araudian arau-hauste arintzat tipifikatzen eta jotzen 
diren gainerako jokabide eta portaerak. 

29. ar tikulua.- Arau-hauste lar r iak. 
 
Arau-hauste larriak dira jokabide eta portaera hauek:  
 
a) Ez betetzea Legeko 14. artikuluko 1. ataleko d) paragrafoan adierazita datorren jakinarazteko 
obligazioa diru-laguntza eman duen organoari edo erakunde laguntzaileari helburu berdinaz beste 
diru-laguntza, laguntza publiko, diru-sarrera edo baliabiderik lortu izana.  
 
b) Ez betetzea diru-laguntza emateko orduan jarritako baldintzak, zertarako eman zen eta helburu 
horietan funtsezko aldaketak sartuz ala eginez. 
 
c) Ez justifikatzea jasotako diru-funtsak zertarako erabili diren, aurkezteko ezarritako epea agortuta. 
 
d) Erakunde laguntzailearen izaera lortzea diru-laguntza arautzen duten oinarrietan eskatutako 
baldintzak faltsutuz edo hori eragotziko zuketenak ezkutatuz. 
 
e) Ez betetzea erakunde laguntzaileak duen obligazioa egiaztatzeko, hala bada kasua, diru-laguntzak 
emateko baldintzak edo betebeharrak betetzen direla, horren ondorioz diru-laguntza bueltatu eta 
itzuli beharra suertatzen bada. 
 
f) Europar Batasuneko diru-laguntzen arloko araudian arau-hauste arin legez tipifikatzen eta jotzen 
diren gainerako jokabide eta portaerak. 
 
 
30. ar tikulua.- Arau-hauste oso larr iak. 
 
Arau-hauste oso larriak dira jokabide eta portaera hauek:  
 
a) Lortzea diru-laguntza faltsutuz emakidarako eskatutako baldintzak edo ezkutatuz eragotziko edo 
murriztuko zuketenak . 
 
b) Ez erabiltzea jasotako diru-zenbatekoak, osorik edo zati batean, diru-laguntza eman zeneko 
helburuetarako. 
 
c) Aurre egin, aitzakiak jarri, enbarazu egin nahiz uko egitea Legeko 14. artikuluko 1. ataleko c) 
paragrafoan eta 15. artikuluko 1. ataleko d) paragrafoan adierazitako kontrol ekintzei, delako 
egintza horren ondorioz ezinezkoa bilakatzen bada egiaztatzea jasotako diru-funtsak zertarako 
erabili eta baliatu diren, helburua bete den, diruz lagundutako ekintza eta jardueren errealitatea eta 
erregulartasuna, edo helburu berbererako, batera, beste edozein administrazio edo erakunde publiko 
zein pribatuk –dela estatuko, dela Europar Batasuneko– edo nazioarteko erakunderen batek 
emandako beste diru-laguntza, laguntza, diru-sarrera edo baliabiderik jaso den ala ez. 
 
d) Erakunde laguntzaileek ez ematea jasotako diru-funtsak onuradunei, diru-laguntzaren oinarri 
arautzaileetan hala ebazten denean, ebatzitako irizpideekin bat. 

f) Europar Batasuneko diru-laguntzen arloko araudian arau-hauste arin legez tipifikatzen eta jotzen 
diren gainerako jokabide eta portaerak. 
 
 
31. ar tikulua.- Zehapen eta zigor  motak 
 
1. Diru-laguntzen arloko arau-hausteak diruzko xehapen zigorrak, isunak ipiniz, zigortuko dira eta, 
hala dagokionean, diruzkoez bestelakoak ipinita. 
 
2. Diruzko xehapen zigorra izan daiteke isun finkoa edo proportzionala. 
 
Xehapen zigorra proportziozko diruzko isuna denean aplikatuko zaio behar ez den legez lortu, 
aplikatu edo justifikatu ez den diru-zenbatekoari.  
 
Isun finkoa 75,00 eta 6.000,00 euro bitartean sartuta egongo da eta proportziozko isuna igo daiteke 
behar ez den legez lortu, aplikatu edo justifikatu ez den diru-zenbatekoaren edo, erakunde 
laguntzaileen kasua bada, behar ez den legez aplikatutako edo justifikatutako funtsen halako 
hirukoitzera.  
 
Diruzko isunak ez du zerikusirik izango eta aparte doa Legeko 40. artikuluan xedatutako diur-
laguntzaren zenbatekoa bueltatu behar izatearen obligazioarekiko eta horren kobrantzarako 
aplikaziokoa suertatuko da, halaber, Aurrekontuen Lege Orokorrean edo gainerako Administrazio 
Publikoetako aurrekontu-arauetan zuzenbide publikoko diru-sarreretarako aurreikusitako araubide 
juridikoa. 
 
3. Arau-hauste larri edo oso larrien kasuan ipini ahal izango diren diruzkoez bestelako isunak 
honelakoak izan litezke: 
 
- Galtzea bost urteko epean zehar Administrazio publikoetatik edo beste erakunde publiko 
batzuetatik diru-laguntzak, laguntza publikoak edo abalak lortzeko aukera. 
 
- Galtzea erakunde laguntzaile legez jarduteko aukera Legean araututako diru-laguntzekin erlazioan 
bost urte arteko epe batean zehar. 
 
- Debekua Administrazio publikoekin kontratatzeko bost urte arteko epe batean zehar. 
 
 
32. ar tikulua.- Zigorren graduazioa. 
 
1. Kapitulu honetan aipatuta arau-hausteengatiko zehapen zigorrak graduatuko dira, irizpide hauen 
arabera, kasuz kasu:  

a) Behin eta berriro arau-hausteak egitea Diru-laguntzen arloan. 
 
Arau-haustearen subjektua lehendik, arau-haustea egin aurreko lau urteetan, administrazio bidean 
jada ebazpen irmo bidez izaera bereko arau-hauste larri nahiz oso larri batengatik zigortua izan bada 
egokituko da hura zirkunstantzia horretan. 
 
b) Arau-hauste larria edo oso larria egitearen zirkunstantzia hori egokituz gero, gutxieneko isunaren 
portzentajeari 10etik 75era puntu bitarteko igoera aplikatuko zaio. 
 
c) Aurre, uko edo enbarazu egin zaien 38/2003 Legeko 13. artikuluko 1. ataleko c) paragrafoan eta 
15. artikuluko 1. ataleko d) paragrafoan jasotako kontrol ekintzei. Arau-hauste larria edo oso larria 
egitean zirkunstantzia hori suertatu eta egokituz gero, gutxieneko zigor isunaren portzentajeari 
10etik 75era puntu bitarteko igoera aplikatuko zaio. 
 
d) Diru-laguntza arloko arau-hausteak egitean iruzurrezko baliabide eta bitartekoz baliatu den. 
 
Eragin horietarako, honako hauek joko dira, nagusiki, iruzurrezko bitartekotzat: 
 
- Funtsezko irregulartasunak kontabilitatean eta legez finkatutako erregistroetan. 
 
- Faktura, egiaztagiri edo bestelako agiri faltsuak edo faltsutuak erabiltzea. 
 
- Bitarteko pertsona edo erakundeak baliatzea, diruz lagundutako jardueraren errealitatea 
egiaztatzea zailtzen delarik hartara. 
 
-  Arau-hauste larria edo oso larria egitearen zirkunstantzia hori egokituz gero, gutxieneko isunaren 
portzentajeari 20 puntutik 75era puntu bitarteko igoera aplikatuko zaio. 
 
- Ezkutatu Administrazioari jasotako diru-laguntza zertarako baliatu den egiaztatzeko beharrezko 
ziren datuak, dela aurkeztu beharreko ziurtagiriak ez aurkeztuz, dela agiri osagabeak edo okerrak 
aurkeztuz.  Arau-hauste larria edo oso larria egitearen zirkunstantzia hori egokituz gero, gutxieneko 
isunaren portzentajeari 10 puntutik 50era puntu bitarteko igoera aplikatuko zaio. 
 
e) Obligazio formalak betetzerakoan atzerapenik izan den ala ez. 
 
2. Graduazio irizpideak aplikagarriak dira aldi berean. 
 
Aurreko e) paragrafoan finkatutako irizpidea, berriz, arau-hauste arinak graduatzeko bakarrik 
erabiliko da. 
 
3.  Aurreko ataletan jasotako graduazio eta mailakatze irizpideak ezingo dira baliatu arau-haustea 
larriagotzat jotzeko berorren funtsa den jokabidearen deskribapenean ageri badira edo arauz 
kontrako ekintzaren beraren parte badira. 

4. Arau-hausle berari jartzen zaizkion zigor arinen zenbatekoa, diru-laguntza bakoitzeko, ezingo du 
gainditu guztira emandako diru-laguntzaren zenbatekoa. 
 
5. Diru-laguntza bakoitzeko arau-hausle berari jartzen zaizkion zigor larri eta oso larrien 
zenbatekoak  ezingo du guztira izan oker eskuratu, baliatu den edo justifikatu ez den kopurua 
halako hirukoitza baino handiagoa, edo, erakunde laguntzaileen kasuan, oker aplikatu edo 
justifikatutako kopurua halako hirukoitza baino goragokoa.  
 
 
33. ar tikulua.- Arau-hauste ar inengatiko zehapen eta zigor rak 
 
1. Arau-hauste arin bakoitza zigortuko da 75 eurotik 900era bitarteko isunaz, hurrengo atalean 
xedatutakoa salbu. 
 
2. Zigortu egingo dira, kasuan kasuko, 150,00etik 6.000,00 euro arteko isunaz, arau-hauste hauek: 
 
 - Eragiketaren bat oker jasotzea edo ez jasotzea kontabilitatean eta legeak eskatzen dituen 
erregistroetan. 
 
- Ez betetzea kontabilitatea eramateko, legez finkatutako erregistroak eguneratuta. 
 
- Kontabilitate bat baino gehiago eramatea, hala erakundearen benetako egoeraren berri edukitzea 
eragozten delarik. 
 
- Erabiltzea kontuak dagokien izaerarekiko bestelako esanahiaz, hala zailduz diruz lagundutako 
jardueren errealitatea egiaztatzea. 
 
- Ez aurkeztea kontrol organoek eskatutako frogak eta dokumentuak ala horiek erakusteari uko 
egitea. 
 
- Ez betetzea erakunde laguntzaileek Legeko 15. artikuluan xedatu eta finkatutako betebeharrak. 
 
- Legeko 46. artikuluan adierazten diren pertsona edo erakundeek laguntzeko obligazioa ez 
betetzea, baldin eta horren ondorioz onuradunak edo erakunde laguntzaileak emandako informazioa 
egiaztatzeko ezintasuna badakar. 
 
 
34. ar tikulua.- Arau-hauste lar r iengatiko zehapen eta zigorrak 
 
1. Behar ez den legez lortu, aplikatu den edo justifikatu ez den zenbatekoaren halako bira bitarteko 
isuna jarriz zigortuko dira arau-hauste larriak, edo, erakunde laguntzaileen kasuan, oker aplikatu 
edo justifikatutako kopurutik halako bira bitarteko isuna jarriz. 

2. Arau-hauste larriari dagokion kalte ekonomikoaren zenbatekoa emaniko diru-laguntzaren edo 
erakunde laguntzaileek jasotako zenbatekoen % 50 baino gehiagokoa denean eta 30.000,00 euro 
baino gehiagokoa denean, Legeko 60. artikuluko 1. ataleko b) eta c) paragrafoetan aurreikusitako 
zirkunstantzia eta inguruabarren bat bateratuz gero, pertsona edo erakunde arau-hauslea zigortu ahal 
izango da, gainera, honako honekin:  
 
- Galtzea hiru urtera arteko epean zehar Administrazio publikoetatik edo beste erakunde publiko 
batzuetatik diru-laguntzak, laguntza publikoak edo abalak lortzeko aukera. 
 
- Debekua hiru urtera arteko epean zehar Administrazioarekin edo beste erakunde publiko batzuekin 
kontratuak izenpetzeko. 
 
- Galtzea, hiru urte arterako epe batean zehar, erakunde laguntzaile legez jarduteko aukera Legean 
araututako diru-laguntzekin erlazioan. 
 
 
35. ar tikulua.- Arau-hauste oso larr iengatiko zehapen eta zigorrak 
 
1. Arau-hauste oso larriak zigortuko dira isuna jarriz behar ez den legez eskuratu, aplikatu edo 
justifikatu ez den zenbatekoaren halako bitik hirura bitartekoa, edo, erakunde laguntzaileen kasuan,  
isuna jarriz oker aplikatu edo justifikatutako kopuruaren  halako bitik hirura bitartekoa. 
 
Hala ere, Legeko 58. artikuluko b) eta d) paragrafoetan jasotako arau-hausteak ez dira zigortuko, 
baldin eta arau-hausleek, aldez aurretiko errekerimendu barik, zenbatekoak eta dagokien berandutza 
korrituak bueltatu dituztenean. 
 
2. Arau-hauste oso larriari dagokion kalte ekonomikoaren zenbatekoa emaniko diru-laguntza 
zenbatekoen 30.000,00 euro baino gehiagokoa denean eta 38/2003 Legeko 60. artikuluko 1. ataleko 
b) eta c) paragrafoetan aurreikusitako zirkunstantzia eta inguruabarren bat bateratuz gero, pertsona 
edo erakunde arau-hauslea zigortu ahal izango da, gainera, honako honekin:  
 
- Galtzea bost urtera arteko epean zehar Administrazio publikoetatik edo beste erakunde publiko 
batzuetatik diru-laguntzak, laguntza publikoak edo abalak lortzeko aukera. 
 
- Debekua bost urtera arteko epean zehar Administrazioarekin edo beste erakunde publiko 
batzuekin kontratuak izenpetzeko. 
 
- Galtzea erakunde laguntzaile legez jarduteko aukera Legean araututako diru-laguntzekin erlazioan 
bost urte arteko epe batean zehar. 
 
36. ar tikulua.- Arau-hauste eta zigor ren preskrpzioa. 
 
1. Arau-hausteak egin direnetik lau urteren buruan preskribatuko dira, dena delako arau-haustea 
egin zen egunetik kontatuta. 

2. Lau urteren buruan preskribatuko dira zigorrak, dena delako zigorra jartzeko ebazpena irmo 
bilakatu zen egunaren biharamunetik kontatuta. 
 
3. Preskripzio epea eten egingo da Azaroaren 26ko Herri Administrazioen Araubide Juridikoaren 
eta Administrazio Prozedura Erkidearen 30/1992 Legearen 132. artikuluan adierazitako kasuetan. 
 
4. Preskripzioa ofizioz aplikatuko da, pertsona berak ala interesatuak eskatu ahal izatearen kalte 
barik. 
 
 
37. ar tikulua.- Zehapen eta zigor rak ipintzeko eskumena 
 
Toki Korporazioen zehapenak eta isunak ipintzeko eskumena Alkatetzari eta Tokiko Gobernu 
Batzarrari dagokio, aldez aurretiko zigor espedientearen instrukzioaz. 
 
 
38. ar tikulua.- Zigorrak eta isunak jar tzeko prozedura. 
 
1. Diru-laguntzen arloko zigorrak ipiniko dira Administrazio espediente edo dosierraren bitartez. 
Nolanahi ere, entzunaldia eskaini beharko zaio, beti ere, interesatuari edozein erabaki hartu aurretik, 
eta azaroaren 26ko Herri Administrazioen Araubide Juridikoaren eta Administrazio Prozedura 
Erkideko 30/1992 Legearen IX. Tituluko II. Kapituluan xedatutakoarekin bat bideratu beharko da. 
 
2. Prozedura ofizioz abiaraziko da, dela diru-laguntza eman zuen organoak edo erakunde 
laguntzaileak egiten dituzten egiaztatze jardueren ondorioz, dela Legean aurreikusitako finantza-
kontrolaren arloko jardueren ondorioz 
 
3. Zigorrak jartzeko erabakiek agortu egingo dute administrazio bidea. 
 
 
39. ar tikulua.-  Erantzukizunak 
 
1.  Modu solidarioan erantzun beharko dute diruzko zigorraren aurrean Legeko 11. artikuluko 3. 
atalean aipatutako erakundeetako kide, partaide edo jabekideek, beren partaidetzekiko proportzioan 
erantzun ere, ondasun komunitateak edo beste edonolako ekonomi unitate edo ondare bereiziak 
direnean. 
 
2. Modu subsidiarioan erantzun beharko dute diruzko zigorraren aurrean merkataritza-sozietateen 
administratzaileek, baita beste pertsona juridiko batzuen ordezkari direnek ere, aplikagarri zaizkien 
lege nahiz estutuetako xedapenen ildotik, baldin eta beren ardura diren eginkizunak egiten ez 
badituzte betebeharrak bete daitezen, betebeharrak ez betetzea posible egiten duten erabakiak 
hartzen badituzte edo beren menpekoenak galarazten ez badituzte. 

3.  Desegin eta likidatutako sozietate edo erakundeen kasuan, legeak bazkide, partaide edo 
jabekideen ondarearen gaineko erantzukizuna mugatzen duelarik, horiei igorriko zaizkie 
ordaintzeke dauden zigorrak, eta modu solidarioan egongo dira horiei aurre egitera behartuta, 
esleitu zaizkien edo esleitu beharko litzaizkiekeen likidazio-kuoten balioaren mugara bitartean. 
 
4.  Desegin eta likidatutako sozietate edo erakundeen kasuan, legeak bazkide, partaide edo 
jabekideen ondarearen gaineko erantzukizuna mugatzen duelarik, horiei igorriko zaizkie 
ordaintzeke dauden zigorrak, eta modu solidarioan egongo dira horiei aurre egitera behartuta. 
 
 
40. ar tikulua.- Emandako diru-laguntzen publizitatea 
 
1. Administrazioaren diru-laguntza emaile den organoak argitaratuko ditu emandako diru-laguntzak 
ALHAOn, adieraziaz deialdia, programa, egotziko aurrekontuko kreditua, onuraduna, emandako 
zenbatekoa eta diru-laguntzaren helburua eta helburuak. 
 
2. Ez da argitaratu beharrik izango ondorengo kasu  hauetan:  
 
a) Diru-laguntza publikoek Erakundeko Aurrekontuan izendun kontsignazioa dutenean. 
 
b) Horiek ematea eta zenbatekoa lege mailako arauaren indarrez inposatuta suertatzen direnean 
 
c) Emandako diru-laguntzen zenbatekoak, banaka hartuta, 3.000,00 eurotik beherakoak direnean; 
alabaina, horien onuradunen publizitatea segurtatzeko Laudio Herriko Etxeko iragarkien taulan eta 
web orrialdean txertatuko dira. 
 
d) Diru-laguntzaren objektua dela-eta pertsona onuradunen datuak publikatzea eta argitaratzea 
suertatu ahal denean ohorea, intimitate pertsonalaren eta pertsona fisikoen familiaren errespetatu eta 
gordetzearen aurkakoa. 
 
 
41. ar tikulua.- Publizitate instituzionala 
 
Edozein kasutan ere, onuradunek argi eta garbi jasota adierazi behar dute diru-laguntzaren objektu 
den programan, jardueretan, inbertsioetan edo jardueretan, Laudio Udalaren laguntza ekonomikoa 
eta babesa duela. 
 
 
42. ar tikulua.- Ordenantza honen aplikagarr itasuna Organismo Autonomoetan ere 
 
Diru-Laguntzen Udal Ordenantza Arautzaile hau aplikagarria izango da Laudio Udalaren menpeko 
erakunde autonomoetan ere. Ordenantza honetan araututako gaietan Administrazioari buruzko 
eskumeneko organoei egindako erreferentziak eta aipamenak jo behar dira eta ulertu gai horietan 
aipatutako eskumenak dituzten organismo autonomoetako organoekiko. 

43. ar tikulua.- Interpretazio ahalmena 
 
Tokiko Gobernu Batzarraren eskumena izango da, aldez aurretiko txosten juridikoa edo/eta 
teknikoa eta Ogasun eta Ondare Arloko Zinegotzi Ordezkari Laguntzailearen proposamenez, Diru-
laguntzen Udal Ordenantza Arautzaile honetan ebatzi diren arauen interpretazioa egitea, hala nola 
bere aplikazioak plantea ditzakeen zalantzak argitu eta ebaztea. 
 
 
 
XEDAPEN GEHIGARRIAK 
 
Lehena.- Diru-laguntza emateak ez du aurre-suposatzen Laudio Udalaren eta diru-laguntzaren 
pertsona fisiko edo erakunde onuradunaren arteko inola zibil, merkataritza, lan arloko, 
administrazio arloko edo beste edozein motatako inolako kontratu harreman ez erlaziorik izango 
duenik. 
 
Bigarrena.- Izaera orokorrekoa den Udal Ordenantza honetan aurreikusi bariko guztian aplikaziokoa 
izango da azaroaren 17 Diru-laguntzen 38/2003 Lege Orokorra, bere garapenerako Erregelamendua 
eta toki araubidearen arloan xedatutako guztia. 
 
 
 
AZKEN XEDAPENA.- INDARREAN SARTZEA 
 
Udal Ordenantza Orokor hau, Udalbatzarraren Osoko Bilkurak behin betiko izaeraz onartu ondoren, 
ALHAO argitaratuko da osorik, Toki Araubidearen Oinarriak arautzen dituen apirilaren 2ko 7/1985 
Legeko 70.2 artikuluan xedatutakoarekin bat eta indarrean sartuko da lege testu bereko 65,2. 
artikuluan aurreikusita dagoen legez, aipatutako argitaratzea azaldu eta biharamunetik hasita 
zenbatutako hamabost (15) lan eguneko epea igaro ostean.   
 
 
 

Laudio, 2009ko urriaren 14a 

 
 


